
%;///0/ dawban c%a/ .....

(Text Romans 13:11-13)

Leitung ah hun bikhia Season 4 nuamtah a um
a, tuate khu 1) Spring Season 2) Summer Season

3) Fall of Autumn Season and Winter ahi. Ahun hun

in Sing nate zong akikhel zel hi. Tam singnate in ilung alengsah
thei mama hi. Eigam/Singtang gam ah singte in hun kikhel a
sulang sih a, gam a khuongthei eg. The (cicada) va leh ganhing
dang dang ten hun kikhel ang phong sah hi.

Ahileh tuhun khu bang hun
ata diai? Nang leh kei a ding
Hagau lam a lunglen hun ahia?
Singna a seltha banga Hagau a
kipah hun ahi ei? Hagau a baa
leh liangvai hun a hiai? Gingtu
hinkhuo a hagau a i-mu, ihi uai
kingaituo lei hoi kasa hi.
Sawttah Paul in a gen bangin,
gingtute a din khanloh hun ahi
tahi. Nang leh kei imut na apat
khanglou tavai. Tulai India gam
din mun leh itenna khopi Lamka
dinmun en lei bitna ding
mongmong aum non sih hi.
Gingtu tampi Khrist vanga mite
khutlum a thuoh a, engbawlna
nasatah a tuoh uhi. | khopi uh
Lamka leh a kimvel ah zong
kitha kimat a uang ta mama hi.
Tam bang hun (Situation) aum
ihi ua, nang leh kei a dingin
bang hun ahi ta diai?

Tu hun khu bang hun ahiai

chi thei sasa a ihmut sawm
paupau ihi uai? Khahlou sawm

lou ihi nalai ding uh ama?
Tuajiehin mial silte paikhia in
vahthuom a kithuam hun hita
hi. | hattuom sung, i kim ipam
bangin luodim sah ta uai? Bang
a buai ita uai, i lungsim teng uh
bang in luodim ata e, Khrist in i
lungsim sung, hattuom sung ah
mun tang zou nonlou in,
tuaziehin tambang mialna a
awhkha ihi tah man un bang
dinmun a um ka hiai chi ki
ngaisut kul tahi. | gintat chillai
sangin hundam na ni anai zaw
tahi.

Unau tambang hun ah
Pasian nang leh kei dingin hoi
mama nalai ahi. Bang hun a
bang chi ding ithei zou sih a,
Pasian daw zouna leh hoina zal
a bit ihi ua, Mangpa hing peina
ding nai mama ta hi. Bang hun
hun a Mangpa tuoh dingin
mamsa in um sawm chiet vai.
Mangpan thupina tang tahen.

PASIAN leh AHINATE
Lataat Vai
(John 1:1,4)

~ Sea Dongzalam, Singngat.

Simtudeitah jousie, | MangpaJesu Khrist minin chibai! Pasian
in ahoinate ahing kitanpi nala zieh in amin loupe kaphat masa hi.

Tutung in, Theological Pasian thu leh Pasian minte leh
akhietnate toh kikum in houlim kai lei ichi hi. Ei mai theina leh
ngaidante mai higiep lou in Bible Theological sem suinate enton
in, alaisiengthoute matoh enkhawm in suilel ichi hi.

| tangteel John.1:1,4 nain “
Achil in thu a um a, thu khu
Pasian kungah a um a, thu khu
Pasian ahi(tg 4 ah) Amaah hinna
a um a, tuami hinna khu,
mihingte vaahna ahi. Pasian
hinate leh aminkhieh nate hi in,
Laisiengthou thugente pen,
ngaineep thel maimai guol
ahilou dan thel masah apoimaw
atheichet angai mamahi. Pasian
bangkim siempa mihingte,
dlzousiele leh vanlehasung a
um zousie siemtu ahidan ithei a
imu hi. Koimamihing in Pasian
hinate thei suoh, musuoh aumsih
hi. Theichien suoh ahilou dan
ithel uh apoimaw hi. Theisuoh
leh suohlou theite pen, bieh tah
ahisih ding hi. Mihing in a
musuoh a, a theisuoh zou lou a

2

sui guollou ahina khu bieh tah
ahina, phattah, beltah ahina
Pasian ahijaw hi. Paul in Phillipi
mite alai thotna ah-"Aman
(Pasianin) sil zouseamathuthu
a, aumsah theina nasep dan dan
dungjui in itahsa thulim lou khu
Amatahsa(Jesu) thupi tah bahpi
in ahing bawl tha pieh ding
h"i.(Phi.3:21) Achi hi.

Pasian hinatoh kisai amipil leh
mithupite gendan en vai:

1. Greek mipil PLATO in —
Pasian khu tangtawn lungsim, s
chinteng umsahtu.

2. GK Mipil mamaAristotlein
— Pasian bang dang hilou in, sil
zousie kipatkhiehna ahi.

3. Dutch mipil Spinoza in-
Pasian khu vannel a um zousie

awpkhum tu, ama leh ama aki
um, sil dang zousie piang sahtu
ahi.

4. German mipil Immanuel
Kaut in —Pasian khu ama ut dan
a sil zousie umsahtu, bangkim
thel bukim, koima zong phutlui
lou, thuneina nei leh leitung a
siphasil hoi umsahtu ahi.
Pasian hina L aisengthou apat
khenkhatte:

1. Mat.22:37; 4.24 ah Pasian
khu Hagau ahia, mihing bang a
mit nei, sapum nei, muthei leh
khut a thamthei ahisih a, Hagau
ahi.

2. Pasian pen kumtawn mi,
tangtawn a um gige, abul leh
atawp neilou, a slemtu umlou,
bang ahel khat a sil dang tuom
khat piengkhie zong hilou ama
um bangaumsa, sui thei guollou,
bangteng tung athunei penalien
pen leh vaihawmtu lian pen leh
dihtat ahi(John.1:3; Kihil.22:13)

3. Pasian khu muthei hisih
nanleh ahingjing, mihina nei,
houpi thei, hing houpi thei,
kizoppi thei, theichetna nei,
deiteenanei, sieleh phakhentel
theina nei, kipahna leh
lungthahna nei thei ahi.
(Ex0.3:14; 6:2-4) Atomlam a
gen in Pasian khu Hagau mi
(spiritua being) Amaum aki um

(self existent) sui seng guollou
a lian leh jai(immerse) leh
taangtawn a um zing zing ahi.
Hagau mit a mu leh theichiente
ading azataat lou thei lou, phat
a phat chim lou, paahtawi seng
guollou, hinpi kham, shipikham
ching, biehtaah, beltaah leh
hausatna bulpi, pilna bulpi,
damnabulpi tahzet ahidante thel
in zataat vai ichi hi.

Thupieh sawmte lah a
khatna leh a thumna a pangvot
ahinamain, Pasian dang nei lou
ding, Amin zataat ding ana chi
vot nakhu thel vai ichi ahi.

Laisiengthou a kigiel Pasian
minte leh a khiehnate (Khen-
khat):

1. Elohim: Pasian china ahi.
Hebrew ham ahia, abul a*EL’ in
thahat leh thupi, silbawlthei
genna zong ahi. Thumal tawpna
lamal — ‘IM’ khu, khat sanga
tamjaw(Plura) genna a, Pasian
khat a mithum (trinity) gen-
khawm na ahi. (Gen.1:1-4;
17:1; 35:11 ; Num.23:22;
Deut.10:17)

Tuabanah, ‘EL’ pana a Pasian
min tuom tuomte akhiehna toh:
a) El-Elyon: Pasian tung
nungpen china (Gen.14:19;
Deut. 4:2,17) Pasian sanga
tungnung jaw umlou genna.

b) El-Olam: Tangtawn Pasian,
tangtawn a um zing china-
(Gen.21:33) Kikheel ngailou
Pasian, kumtawn kumtawn aum
zing genna.

c) El-Elohte : Pasian Israel
Pasian china, Pasian namteel
| sraelte toh Pasian akizop genna.

d) El-Shaddai: Pasian, Israel
Pasian china, loupipen leh
akiching, tahsap mawng mawng
neilou(Gen.17:1,2; 49:24,25;
Ruth 1:20,21) Pasian ah hoina,
chitna, itha bangkim a bangkim
ahigen na ahi.

2.Adonai : Tamzong Pasianmin
ma ‘Mangpa china, bangkim
tung a bangkim, Pasian thunei
pen leh vaihawmpa china
ahi.(Ex.4:10; Vai.6:15; 2
Sam.7:18-20; Late 8:1; 1 Kor.
6:1-20; 1 Pet. 1:14,15)

3. Jehovah : Pasian mintelah a
kizang mun mama Mangpa
china. Thuhunlui sunga Mangpa
chi kizang tampen hi.(Late
102:27; Exo. 3:14,15; 6:2,3;
Eph. 4:23) Tam Jehovah toh
kizop Pasian minte leh akhieh
nate ahileh :

a) Jehovah jireh — Mangpa
itahsapte hingpepa china
(Gen.22:7-14)

b) Johovah Nissi — Mangpa
zawnadiellap china (Ex0.17:15)

¢) Jehova Rapha- Mangpa
sudampa (Ex0.15:26)

d) Jehovah Shalom- Mangpa
lungnopna, muonna pepa (Vaih
6:24)

e) Jehovah — Tsidkemu -
Mangpa idihtatha uh —(
Jer.23:5,6; 1 Kor.1:30)

f) Jehovah mkaddesh-
Mangpa’'n asu siengthou
(Lev.20:7,8; 1 Kor.1:30)

g) Jehovah- Rohi — Mangpa
eichingpa/humbit paahi. —(Late
23:1)

h) Jehovah-Shammah-
Mangpa munchin a um suoh —
(Z€k.48:35)

i) Jehovah — saboath- Pasian,
kihonpite Pasian-(1s.6:3; Late
33:6)

Tambang in Pasian min
tuom tuomte, ahina leh nasepte
genkhiehna ahizieh in zataat leh
gimneitah leh umzie neitah azah
ding ahi. Nopni danite, tahsap
hun, thawmhau hun, kingaisiet
hun, lawsap/lawchin hunte aleh
niang leh tai hun, kisahthei hun,
mite simmaw khah hunte a
Pasian min tuom tuomte leh asep
theidan a silbawl! thei dante
phawh zelzel ding ahi.

Ama Pasian ah bangkim um
a, hinnaaum a, khum hinnakhu
mihingte vahna (light) ahi.

(In.1:4) Achi banginivaahnaleh thei tahtah sih uh chi abahna
ilampi hisah Ieh ihinna vah akilang theijel hi.. Pasian in
ihisah ding a thupieh ihi uhi. smtute zousie amin thupi zataat
Tuazieh in, bangkim a ka ahina ane a, vahna a ne thel
bangkim nahi Mangpa, simlei chiet dingin athutah hing
phatna’ n zailan dimhen, chilain guolzawlta hen.

isasaua, lah ihinkhuo uahizang ~ Amen.

BAIPTTISWLA

(Matt. 28:19)

~ Rev. Thangliankham,
Director of Missions

“Tuajieh in pei unlen, namchin apat nuajui ding bawl
unlen, Pa, Tapa leh Hagausiengthou min in Baptis un.”

Baptismma ichi chiengin
Khristiante a ahi, hundam loute a
ahisih hi. Tui a ki Baptismma in
hutdamna ah bangma a belap sih
hi. (Eph.2:8). Khum hutdamna khu
Khrist sisan luonga kinga leh
kibulphu ahi. Tami hundamna khu
khelman shina apat hundamna
mai hilou in, khelna leh mawna
zousie apat hut-damna zong ahi.
Baptisma in khelna apat in ahing
hundam chi na in Laisiengthou a
kal a, a niel ahi. “ A gingta a
Baptisma tangte zousie hutdam in
a um ding uh” (Mak. 16:16).
Chipen hattuom hun a dinga gen
ahisia, Kumpi/Leenggam hing tun
chienga ding a gen ahi hi. A kizoppi
thu en in :- “ Hinanleh agingta lou
khu siemmaw tangin a um ding.
(Mak. 16:16). Tuabanah, “A gingta

mite khu tam chiemtena ten ajui
ding, ka min in dawite a del khe
ding ua, hamtha in a ham ding uhi;
Gulte khutin ala ding ua, shina gu
dawn nanleh uh bangma achi sih
ding uhi. Dam loute tungah khut
ngam in a dammsah ding uhi”.
Achi hi. Tulai in Mangpa Jesu Khrist
gingta eite tam chiemtena kigente
in ajuikim sih hi. Laisiengthou siem
jilsah sinsah khen khat in “ Tam
chiemtenate khu Kumpi/
Leenggam chiemtena ahi, achi uhi.

Mangpa Jesu Khrist a shi a,
vui in a um a, a thokia chiengin, a
gingta mite a dingin dihtatna kining
ching ape zouta ahi. Baptisma in
tua dihtatna ga zousa a ensah a,
agingtate zousie Jesu Khrist han a
a kivui bangin tuinuoi ah a kiphum
a, Ama Jesu mishi lah a pat a

thoukia bangin, eite tui apat in
ithoukia a, tuabanah a shina
sungah | shikhawm a, a thokiana
sungah zong ithou khawmta uhi.
Chi agen hi. Tuajiehin tuiphum/
Baptisma in khumteng a gen in a
umsah ahi.

Thokiana in shina a jui ding,
Baptisma in a um sah a, ajilsah ahi
chi, iMangpa’n Jacob leh Johan
kunga a thugenna ah a ki muthei
hi. (Mk. 10:38). Na nget uh bang
ahiei chi na theisih uhi. Ka nou
dawn ding na dawn thei uh amah?
Achi hi. Lk. 12:50 na ah zong agen
hi. “ Baptisma tan ding ka nei :
Khum ka tanzou mateng in ka
umdan a nop sih hi! A chi hi. Mat.
3 sungah Johan in Jordan lui ah
Jesu Baptisma a tangsah a, Johan
in a niel lai in zong Aman Tg. 15.
Na sungah “ Tu in lemsa teitei in,
tambang dihtatna zousie suh
bukim khu eite a dingin anei lawm
hi; achi hi. Mangpa Jesu Kross a
ashi lai tah leh, shina apat a a
thokia laitah in DIHTATNA zousie
a kimsah a, tuami ma khu
baptisma in a ensah hi. Khum
bangin mikhiel shina leh thokiana
tah khu tuinuoi a kiphum a, tui
apat kai thokiana in agen ahi. Paul
in Rom. 6:4, 5 na sungah tam
bangin a gen hi. “ Pa thupina in
misi lah a kipat Khrist a kaithoukia
bang in eite hinna that oh ihin
theina dingin, eite Ama shina
sungah Baptisma lut a um ihi uhi.

Tuachiin Ama toh vuikhawm ihi
uhi. Bangzieh in e ? ichileh, Ama
Jesu shi banga shi a, Ama toh
shikhawm ihi kalsie, Ama shina
apat a thokiana bang a thoukia in
Ama toh ihing khawm ding hi.” A
chi hi. Kolo.2:12 ah khum bangma
a gen ahi. “Noute Baptisma
sungah ama toh vuikhawm in na
um ua, tuami sung ma ah Pasian
in mi shi lah a pat a kai thokiana
sil bawl theina muonna jieh in
Ama(Khrist ) toh kaithokhawm
nahita uhi.” Achi hi. Khrist shina,
phum a a umna leh shina apat a
thokiana khu Tui a phum a
baptisma tanna in agen pen ahi.

A kitel semna ding in :
Nasepte 8:38 na sungah Philip leh
michilge pa baptisma kitangsah
dingin “ Tui ah apeikhawm suh
ua”, a chi ahi. Johan in Mangpa
Jesu Jordan lui a Baptisma atansah
lai in “ Tualeh Tui a kipat apawt
doh tah in” chiin a thu a kigen a, -
Mk. 1:10. Johan in Salim kunga
Ainon mun a Baptisma atansah lai
in ‘Tui’ tampi a umzieh ahi.- Jn.
3:23. A kichi kia hi. Ahileh
Baptisma tanna dinga, Bangjieh a
tui tampi dei huoi a, poimaw sese
ahia, bangjieh a a kung nai a
tuitaw khiet(Ring Wel)te a
Baptisma tangsah lou uh a diei?
Tui a thethaw bang zah ding hileh
...2 A dawnna pen ithugen apat
kichien huntawh mama in a kilang
hi.

CHOLINA (CHALLENGES)

(Text : Pawtdohna 4:2)

~Evan. D. Ginpu

Mi tamzaw te’n Pasian nna sepna ding in hun neilou
bawlthei neilou, chite suanlam ahi gige hi. Mangpa’n Mousi
kungah na khut sung a um bang e? ana chi hi. (Exodus 4:2) Mousi
in chiengkhut achi hi. Tua chieng khu Mousi in hei a alah adiei
Laisiengthou in gen khalou hi. A gan chinna gamlah a alah adiei?
ahilouleh a sung pa Jethro in a pieh adiei? chi pen ithei sih a,
hinanleh Mousi khut a chieng um pen Chiang nadan ahi i gingta
uhi. Hinanleh Pasian chieng chi in om hi. (Ex0.4:20) Pasian in
vanjat lamdang tah in a jang a, tui sanpi khentan na, suangpi a
tui luang khesahtu leh a dang dang in zat in om hi. (Exo.14:16;

17:6)

Tulai in khovel mun
tamtah ah Missionary ngaina
dan a lut theina Missionary Visa
muthei hinonlou hi. East Asia
gam 18 vel om a, tualah a gam
neu nou nou sagih (7) vel giap
in Missionary visa ape phal ua,
adang ten visa pe nonlou hi. Tua
ahiman in Missionary kuan ut
tahtah ten Pasian silpieh anei ta
uhi. Mangpa’n na khut a um
bang ahiei, ahing chi hi. Pasian
apat Silpieh ineite suikhiet a,
talent inei bang bang zang a
kipat hun/din khiet hun
Mangpa’ n hing bawl sah hi in
ithei uhi. Khanglaite leh michin
a ding kotlian tah hawn in om
hi. Aw Pasian Hattuomte Krist
sepai (Galkap) hangsante bang
in hanchiem vai.

Krist leh agam a dingin
isep thei om hi. Aw unau
Mangpan hing zang nuam hi.
Zah thei dia na um sih leh mi
dang hing zang dinga na kisia
ding hi. Athu mai mai leh
kamsiam in ki it sih vai, silbawl
leh thutah tah in ki it zaw vai (I
John 3:18) Nasepte 4:36-37;
11:19-26; 15:36-40; 11:24)
Barnaba khu mihoitah ahia,
Hagau leh ginna adim ahi.
“Tuachin mitampi Pasian kung
lam nai in abelap hi.

1) Barnaba khu Paul te, Pe-
ter te banga minthang leh
ngaithupi hilou.

2) | Laisiengthou mun
tamlou ah a nasep leh amin
tuang kha giap hi.

3) Sillamdang bawl a zawng
thei ahisih a, Sermon thupi
mama pie a zong i thei hilou hi.

4) Bible a mi poimaw mama
atheite lah azong atel sih hi.

5) Kristian tamtah te’n ama
Barnaba leh anasep thupi kithei
kha lou hi.

6) Ngaipoimaw a aum lam
jong kithei khalou hi.

7) Hinanleh! Pasian in de-
gree theipina/gupna sang
penpen ana pie hi.

* Nasepte 11:24 ah
Barnaba mihoitah tah ana chi
hi. Nang min ban a na hina kigial

* Pasian mitmu a bang a
mihoi sahna hiei? Barnaba in
hina tuom mawngmawng thum
3 ana nei zieh ahi.

i) Hamuanna tapa / Henep-
na Pa / Hanthawnna Pa

ii) Ginna / Muan ngamna /
Muanzawna Pa

iii) Akithalop mama Paana hi
zieh ahi.

Simtute jousie hakia
chieng Barnaba Hamuanpa
ahina leh Hanthawn Pa ahina
leh i thuzawna i sun zom ding
hi. Mangpan hing guolzawl
tahen.

ding hileh bang akigiel diei?

JUDAH /./, ISRAEL
Kibah louna

~ Pastor Khup Do Khen
Bengaluru

| Lasiangthou Siemchilbu 49 nasung isim leh Jacob in ta pasal
12 anel dan imu hi. Tuata pasa 12 te lah a Juda khu alina ahi giap
hi. Tami masangin, Siemchilbu 32:28 na mun ah, Jacob min khu
Israel chia hen in ana um ta hi. Tambang ahijiehin, Israel khal
apatsa hingpieng doh tate jousie a unsieng un, Isragl ahi mai uhi.
Tuabang ahi jiehin, Jacob suan-le-hahtejousie, hoilai mun ah umnan
uleh Israel tate aki chi zing uhi(7:25; Joshua 3:17; Vaihawmte 8:27;
Jeremiah 3:21 tuaban ah Israel Innsung jong aki chi uhi,Pawtdohna
16:31;40:38). Chi le nam toh kisai leh minam hina toh kisai mong
mong in jong Israel chia hat in ana um jing uhi. (Late 73:1,Isai
45:17;49:3;Johan 1:47; Rom 9:6; 11:26)

8

Akoi abang hitaleh, Israel
te kumpi masapen Saul ahing shi
nua in, Hebron khopi ah David
khu Juda mite tunga leeng
ding in sathau anu ta uhi
(2Samuel  2:4).  Khumi
mabangin, Israelte kumpi Saul
ashi tahjiehin, a galkap lamkai
lien Abner in Kumpi Saul tapa
Ishbosheth khu Israel nam
jousie tungah leengpa in a
bawl tahi (2 Samuel 2:8). Tami
hun akipat in Judaleh Isragl chi
a, atuom tuom a hen khieh in
ahing um pan ta uhi. Tuachin,
hun le nite hing pei jel in, Judah
phung a mi David kungah
Benjamin namte(Kumpi Saul
khu Benjamin nam ahi) ahing
pei ua,David ahing bel zawta
uhi. Tuachiin,David lam ah Juda
namte leh Benjamin namte
ahing pang khawm uatami nam
ni tegel tungaleengpakhu Juda
leengpa akichi a, nam sawm te
tungaleeng a pangpa khu | sr ael
leengpa aki chi hi.

Hun le nite hing pei jel in,
Kumpi David thusiemna ja in,
ashita Israel kumpipa Saul
gakap lamkai Abner toh David
ahing kihou thel ta ua, lemna
ahing um a, hinanleh David
galkap lamkai Joab in Abner
atha law ta hi. Bangteng hileh,
Abner in, Isragl mite khu, kumpi
David bel a, chikhat —sakhat

ahinauh pom det dingin lamkaite
ana thuzaw tah jiehin, Isragl tate
teng teng in David khu akumpi
ding un ahing pom thel ta uhi (2
Samuel 5 na sim in). Tuachiin,
Judaleeng gam, Isragl leenggam
chi umnonlouin, aunsiengin,
Israel leenggam chi in ahing um
ta hi.

Tami hun lai tah in mi fel
leh hangsan mama tangval
Jeroboam ahing kilangh doh hi(1
Leengte 11:26-40). Kumpi
Solomon in mipite tungah,
donsuh-dontou atamsah seng hi
chia kiphinna nei in Jeroboam
ahing panga, tuabepin Kumpi
Solomon in thadingavaunaabawl
leh Aigupta gam leengpa Shishak
kungah atai mang ta hi. Tam khu
guolnei Ahijah phuonloh nabang
banga hing um ahi.

Kumpi Solomon ahing shi
ta a, atapa Rehoboam in apa
dinmun luo in Kumpi in ahing
pang ta hi. Apa Solomon toh
vaihawm a ana pangjing
valhawm-upa te'n, Aigupta gam
a gata a um mifel leh hangsan
tangval Jeroboam khu han in len
ki houlem pi in achi uhi. Tuachia,
ahing kihou lai un, Rehoboam in,
apa toh vaihawm khawm upate
thuanie a, kihoutheinaahing um
tasih hi (1 Leengte 12 namun na
sim in). Kituoh- kilem na dinga
vaihawm upate thusun khu

leengpa Rehoboam in apom thel
sih hi chi Israel mipiten ahing
theidoh tah un, “David ah goutan
bang ine uai...... Israel tate aw
na puan inn lam chiet uah peita
un chi in ahing kikou khie ua,
tuachiin Israel tate khu David
innkuon tung ah tuni tan in ahel
ta uhi” (1 Leengte 12:16-19).
Tuachiin, Jeroboam in Isragl nam
12 telah a, nam 10 te tungah vai
ahing hawmtaa, Israel gam alien
zaw Dan apat Samaria tan ama
vaihawmna ahing hita hi. A gam
tungta zaw ahi ziehin Northern
Kingdom aki chi a, Juda leh
Benjamin nam te khu Juda gam
kichi na mun ah ateng den ua,
atawlam ahi jiehin Southern
Kingdom aki chi hi. Tami
Southern  Kingdom  khu
Kingdom of Judah akichi hun
jong a um jel a, tuama bangin
Northern Kingdom jong
Kingdom of Israel akichi jel hi.
Atangpi a, sal a puimang a aup
nua tan un jong Israelte chiain
amite thei leh hat in um jing uhi.
JEW

The name derived from the
Patriach Judah, at first given to
one belonging to the tribe of
Judah or to the separate Kingdom
of Judah (2Kings 16:6; 25:25;
Jeremiah 32:12; 38:19; 40:11;
41:3) in contradiction from those
belonging to the Kingdom of the
ten tribes, who were called
|sraelites.

During the captivity, and
after the restoration, the name,
however, was extended to all the
Hebrew nation without
digtinction (Esther 3:6,10; Daniel
3:8,12; Ezra 4:12;5:15)

HEBREW

A name applied to the
Israelitesin Scripture only by one
whoisaforeigner (Gen.39:14,17,
41:12 etc) or by the Israelites
when they speak of themselves
toforeigners(Gen.40:15; Ex.1:19
or when spoken of a contrasted
with other peoples (Gen.43:23;
ex.1:3,7,15; Deut.15:12). In the
New Testament there is the same
contrast between Hebrews and
foreigners (Acts 6:1; Phil.3:5)

| topic uh toh kisai khalou
bang nan leh, Isradl te Khankhua
a U-padin mun neukhat gen zua
vai. Israel minam sunga U-jaw
hina Birth Right poimawna khu
tam anuai ateng ahi.

1. Superior rank in his family
(Gen.43:3). Innsungadinga
dinmun sangpen.

2. A double portion of the pa-
ternal inheritance (Deut.21:
17) A sanggamte tan za
aleni

3. The Priestly Office in the
family (Num.18:17-19) Pa
sian leh mihingte kika a
Siempu

4. ThePromised of theseed in
which all nations of the
earth were to be blessed
(Gen.22:18). Tami pen Jesu
Khrist agen na.

10

Tambanga U-papen hina
dinmun poimaw ahi jiehin, Jacob
in anu toh kithua in, Esau U-pa
hina khu aah sah ta uhi.(It has a
very interesting  spiritual
implications which would not be
explained now).

Tugiehin, Jacob tate lah a
U-pa pen Reuben ahi a, tam
atunga tanvou teng lah ah khat
beh piehinaum tasih hi. Reuben
nuoi a Simeon ahi a, Simeon nuoi
aLevi ahi hi. ReubeninU-pahina
atan zou sih leh, anau pa Simeon

IS NI NI NI NI N NI NI NI N NI NI NI N NI NI NI NI NI NI NI NI NI NI NI NI NI NI NI

tungatu ding ahi a, Simeon tunga
atuh lou jong leh Levi tunga tu
suh kiading ahi nala hi. Hinanleh
aU te mithum Kansan alLinapa
(the fourth) Judah tunga U-pa
hina hamphatna teng jousie bang
ang chi tun koi avalong diei ?
Laisiengthou sunga, Unau kigente
lah a, a U-pa pen in vangsietna
atuoh gigena thu, Adam tate
akipat sa in tapa taimang tan-
chieng, akia chiengin suut vai.
Mangpan theisiemna hing pe
chiet ta hen.

DRUGS leh MOBILE
INTERNET GAME (PUBG)

~ Nh. Nuamboi
Wbmen Promotor, ELWA

| theisa leh zaa sa sa hinanleh tulai @ mimal, innsung, hattuam
leh khawtang nasah tu khu khamthei leh internet mobilr games te

ahib dan tamlou gel lei ichi hi.

1. Khamthei bang ahiei? Mihing hinna suse tu ahi.

Innkuan ne gam tu ahi.

Meima damtheilou ahi.
Hiunkhua sutomtu ahi.

VVVVYYVY

Genthel na leh zonna ahi.

Lohsam na leh beidong na tun tu ahi.

Khamthei dou dan ding khenkhat, ki ven dan ding chi 5.

2. Internet Mobile Games leh tulai ate
» PUBG ki mawl jiaasil tung te
» Extreme violence, thagum suahna
» Lungsim ngalitua na subuai
» Midang toh kigop nah un sutom

11

» Damtheina susia

» Lungsim ngaituah na

subuai

» Siamzil na subuai

3. Ngaituah ding te:
» Khamthei ichi bang e?

Drugs chi pen sil tampi te
khamthei ahi. WHO (World
Health Organisation) ten sil khat
poupou i tahsa peng te su lam
dang thei, | neh, I dawn, |
napthaw, kikap thaw (substance)
phot khu drugs chi in a huam bei
hi. Damdawi teng teng khu
khamthgei ahi, hinanleh tual gen
som pen el ut thu chilou a a suah
a hng tang sah khu ahi. Tua bang
khamthei te khudamdawi tang
khamthei a ki zang, ganja, kani
(poppy), No.4 (herion-brown
sugar), zuu leh mihing ngaituah
naleh huah su buai thel te chi na
ahi.

Abul tung in ki phatsah naa
ngai in khat vel ni vel chep zeuh
di chi in bang achi e chin bangma
tham angai lou in, hinanleh aduh
na uh hing kuang deuhdeuh in
adamdawi/a khamthei in amau
ane zawta hi. Tua chin asil bawl
jia un guta, zuaugen, chatvei na
leh tualtha nakhosal ou nate bang
atun hi. Drugs jiain mi tampi in
isllaw ta vua, khanglai tamtah in
| piang sua lawh tau hi. Tunin |
khotang adiamelmalian pen khu
khamthri/drugs ahi.

12

a) Gentheina leh zawnna tun
tu ahi:

Sum leh pai tahsap na tahsa
hagau a genthel na siam tu, ki
ning chinaumlou sill ehtentan a
gua pha louna, khut doh a hing
siam ahi.

b) Inn kuan negam tu ahi:

Khamthei lei na ding ainn
kuan sung a sum neih sunsun
zangbel, khamthel ne jia a tahsa
tung a damlou na chi tuamtuam
umte etkol nain neillou sa sa a
inn leh lou ibneih sunsun te zua
ngai, kin hag na um sun sun bei,
pianpih sangam te school kai
joulou a koih, nu le pa the hun
lou tehsah tu , sih hun lou a sis
ah, tagah leh meithai hing siamtu
ahi.

¢) Lawhsap na leh beidong

a hing koih tu ahi:

Gual;zawl natan ding dal tu
ahi. Nasep naleh sianjil nalam a
lohsap na tun tu ahi, mipil leh
lekha siamtah hi nanleh jong
khamthei bol in ihina ding tan
tungjoulou in, miten ang zatat
ding bang tah in | um thei sih hi,
tua hun chiang in thangpai ki sa
in mahni leh mahni ki that ngam
zen in hinkhua hing zang sah hi.
d) Mema damtheilou ahi:

Drugsjiain piangsual natun
a, HIV/AIDS natna lauhuai pen
neih thei ahi. Tuami natna neite

khu mite kidah in um ua, meima
beitheilou khut leh keng te ah
suah doh in melsiat na siam hi,
tuate khu Pasian siam hilou in
mihing in & Irh e ki bawl ahi.

e) Hinkhua sutom tu ahi:

Khamthei ne leh dawn jiain
mihing lungsim, ngaituah na leh
hagau tan sukha in, huah buaina
jiain ngawl lou in ahun loupi in
sihna tun hi. Akhen te lungsim
buaina jia in amau leh amau ki
that bang aum hi

Ki veng dingdan chi 5 gen
vai:

Khamthei pen e ut leh utlou
thu hi nawnlou ini ten nagam ah
adim pi aum ahita. Gam hoih na
teng phia ah chiin ahita a, sum
sui nahoihtah ahia, nasemtujong
atam a , akhen te a ding in
hamphat pih thei zong ahi. Adiah
a sepna neilou te a ding in sum
suina munpi khat asua hi.
Hinanlleh khamthei pen keng nei
apei thei ahi sih a tham in tham
da pou lei hing zuan tun tun lou
ding ahi.

I. Damdoi ki chita phot mw ne
lou ding ahi. Doctor in inat na
dam nading aang piachiloueima
ut dan dan amoh ne lou ding ahi,
azia pen zongsat/addict thei ahi.

[1. Ei singtang mite pen lawi leh
gua ngaina mi ihi ua lawi pawl
ah pil vang ngai mah mah ahi. |
lawi pawl te khu bang chi bang

mi ahi ua chi thei chiang masat
apoimawh hi. Ei singtang mite
pen adieh ami k poh te ihi ua,
phoh tah in khosah na ki nei
khollou ahi jia in lawi pawl pil
vang val, Lawi tejial chi chet sih
aahin lah k loh thei ahi.

[11. 1 lawi tel sanggam te achiam
khaaum leh Nu leh Pate kung a
gen pei ding ahi, asau tunmasang
uasuh tawp tum ding ahi. Ahi thel
tan a naupang ten talab leh
muamthei, nahziel chi te ching
zawngsat lopu him him ding ahi.
IV. Mi khenkhat ten naupang
bangma theinailou(innocent) te
kung ah athawn in hawm jel ua,
ang duh deuh deuh chiang un
aman nel in sum sui nan a zang
uh chi uhi. Pil vang vai Nu leh Pa
te | tate uh niteng hingdan thei
sawvm in pan lavai.

V. Khangdawng hun lai khu sil
teng teng asia apha chep ut hun
laitah ahia, anualam sil ding don
lou a tua hun a ahin hun laitah
ahih jiain test ut na lungsm um
jel hi, kham thei ki chi him him
chem. Mong mong lou ding ahi.
Tunia rehabilitation center ah
kawlbun a um te khu ana chiam
sin te ahi uhi, tuate khu koite e i
chi leh Sunday school anakai kha
ngeilou te ahi uhi .

Tami khamthei ziaa sl tung
ahoih lam a um mong mong sih
a, hinanleh a sia a bei ngentang

13

ahi mei hi. Tami khamthei ziain
addict chouh hilouin Nu le Paa
dianatnagaunt, zaan imut theilou
na, ann duhlou na, guu leh tang
ngamsah, sih hun lou asisah tu
in apang uhi. Uu leh nau te mi
mai a zumna tun tu, lung ke sah,
siam zil nalam a nua tawn sah,
thase sah leh lawhsam sah tu ahi.
Adih tah in gen lei mi khenkhat
ten lampi a k tua pih di jong ki
uttlou ahi. Kam in lungsiat huai
e mw Kk ch jel nan leh atah in k
ning, ki zumpih, ki smmawh, ki
motbaw! giap ahi. Hi bang ahi
khamthei/drugs ichi khu.

INTERNET MOBILE
GAMES

Sil zousia kei a dingin a
sianga, hinanleh sil zousia
aphatuam kim sih hi. Kel ading
in sil zousia asianga, hinanleh sl
zousiain abawl hoih tuam sih hi.
(1Kor. 10:23)

AbihtahinPlayersunknown
Battle Ground (PUBG), Mobile
Legend, Call of Duty chi te in
tulai in khangtha te asual atampi
te azou ta hi. Hi mobile game te
khu khoihkha vanglah leh tawp
theilou dawi ai bangmei a mi
manthei ahi. Hi games k mwl te
khu khanglai lekhasim lai ban ah
papi takhat Irhni nei pan maban
saupi kinep na neithei nalai ding
te ahi uhi. Sil dang bangma
ngaituah na man umlou, aching
anui, aching chia kikou, mingol

14

hi ziang amau lah nop sa seng
seng tuabang hunlaitahin ahinna
uh bei leh zong thei m,anlou di
zen a lunglut va iah chite ahi.
Akhen te bang nikhat a dakkal 4-
8 tan bang k mawl thei uh, bang
hun a lekha sim di, ann ne tui
dawn dan jong um nawnlou, ut
hun hun aimut ut hun hun athou,
innkuan te toh ki houlim nah un
um nawnlou, aki houpih tam leh
lungthah nalai, aw khau, tui duh,
thasia, tahsa hisel na ding umlou
hi.

A gah hing pot doh te
ahileh:

1) Thagum suahna mulkim
huai tungsah thei ahi, aziapen tua
game akidou leh thasisan k suah
ahi ziain aki mawl zongsang ten
kit ha sisan suah chi te bangma a
ngai nawnlou in khawsah na
tawm tahi. PUBG ki mawl tekhu
ami zia uh khat violence lam pei
tei tel ki chi hi.

2) Lungsim ngaituah na su
buai: sl khat pou pou a hagau
um ahih chiang in video games
ki mawl zong ngolnachi khat ahi.
Sil dang bol na di hun um
nawnlou a tua mi mai mai ah
alungsm uh um in sitlhoih bawl
bol na chang zong thei nanwlou,
koima zatat nazong nei nawnlou,
thasia tui duh chi the hingkhua
in zangta uhi. Maban a bang chi
bang hing tung di, kei bang chi
di chi ngaituah na umlou,
lungmaw hin a hing.

3) Mi dang toh ki gopna hun
sutom: Video games ki mawl
zawngsang tenNu le Pa inn kuon
te loi leh pal pawl na lam ah
tahsap na lianppi nei uhi. Tang a
room atou tou mei, ne hun dawn
hun chi zong um nawnlou, khat
vel vei leh kikou, khat vei vel leh
ngentang a nui in, midang toh ki
gop kihou hun mong mong neilou
in hinkhua zang uhi. Inn sung a
ki houlim theilou te khu innsung
nuam hi ngai ngai lou hi.

4) Dam theina susia: Bang ma
baw! lou atou mai mai ahiloo leh
lum lum mai pen damthei na
sukha talua ahi. Mihing tahsa ah
exercise a um lou chiang in ann
duh na abel sah a tuami in gilpi
natna hing tung in lungtang natna
hing pieng kia in tuami in natna
thupi tah hing tun jel hi. Mit adi
diah diahin poi vot ahi avah sawt
pi pi | et chiang in mittha hui te
hing hat lou deu deu in mit tui
pot pot jiah in mit miel thel hi.
Mit pen tahsa a ding a poi maw
pen pen ahi jiah in zauhuai ma
ma hi.

5) Siamzil na subuai hi: Get
tam ngai non lou in siam zil na
lam ah mi pha lou natun tu ahi.
Azieh pen i hun tam zaw kimawl
nan abei a, ann nasan zong hoitah
a neh theilou in lekha sim ut na

lungsim neih sang in kimawl utna
lungsim liansah zaw hi. Gam
khen khat ah pen thap ta uhi.

Ngaitua khawm dinga hoi
ahileh -

Mobile games kimawl pen
Bible ah um khasih ichi mai thel
hi, nanleh Bible in hun zat didan
gen ataban ah nabawl phot mah
uh Pasian min thupina din bawl
un chi ahi chiengin tuai mobile
games kimawl telehi hun zat dan
inangnei tupaalungkim nadiel?
Amah kipahna leh a min thupina
anadiai?chi i ngaituading un hoi
I sa hi. Pasian in kei loungal
Pasian dang lunglutna dang nel
sih un achi theina zen hai a, ni
khat a khatvei beh ikimawl lou
leh lungkim theilou, Bible sim
lou alah um thel (I Cor. 10:23) i
sim leh sil zousia kei adingin a
siang a hinanleh sil zousie
aphatuamkimsih hi. Kel adingin
sil zousie a sianga hinanleh sil
zousie in abawl hoi tuam sih hi.
Tuaziehin sl zousie enchian vai
in ahoi lam leh i Pasian
lungdamna lam pen bawl tum
zaw chiet vai. Hagau sulungkham
sih vai, tatha ni a dinga ama a
chiemte te ihi uh. Simtu zousie
Pasian in atheisiam chiet dingin
hing guolzawl tahen.

~~~0i0~~~

TAHSA LEH HAGAU ADIA HALHTHAANA

CHIELPI KIPAAH THU GEN NA
Thupi :
Na Pasien lamtuo di’n mansaan omin, Amos 4:12
Speakers:
1) Pastor Elvis Nehlal,
ii) Evan Lalcha Manlun leh iii) GI. Letmimlen

Asst. Camp Director:
Pu M Chinsuanlam (Secy. LCC, Peniel Church Imphal)
Amunh :
Phaibem MELC Campus

Ahunsung :
18— 4™ August 2019

MELC, Singngat Division
huong sung a om, Phaibem, M
Lunmual, Kullian, hattuom
thum huop in Halh thaa na
Chielpi na vaiguon abeisa
Nisimh 1 apat 4" August 2019,
Phaibem MELC ah akinei a,
vaiguol pat na biel Pastor,(Camp
Director) in hondoh na nei in,
kipulaah na leh Pasien phat na
la kisaa in hunpi thugentu in la
in mipite kilung kiim thei mama
in kilat na leh thumkhawm na
ki nei in kilung tai thei mama hi,

Niteng hun jah dan pen,
Mipi kikhop na dia Nai (daah)
kisat man lou in mipi bieh inn
sung ah touna ding kituu in
kibuoi jou hi, tuachi in, phat na
la (Praise and Worship) Tv.

Johnson Muon inh tumging toh
lamkai jel in,mipite khutlaam
in,mitsiing pum in kilaam jieh
jieh in Pasien phatna lamdang
in thupi vawt hi,

Pasien Hagaau in hing pawl
in, Asa, Avot chite kibuoipih lou
in, thu-ngaai, lasah nuom kisaa
in, suh pot toupot chite om lou
in ki lung tai in nuom kisa mama
hi, Chielpi a hing pang teng, i.M
Lunmual hattuom apat Mi, 62,
ii.Phaibem apat mi 122.
iii.Kullian apat mi 11.
iv.Emmanuel khopite mi 5.
v.Imphal apat mi 6. vi. Muallum
apat mi 3, agawm in, mi. 209 ki
gieh lut thei hi, tua leh khaw-jiet
khaw-vei apat jongh mi phabep
hing pang jel hi.

Pasien mapuina toh kham-
thei guuithei nenawn lou ding
leh khamthei dapjuo te in jongh
akham thei dapjua te uh hing
laan doh in, kisia na lhituui
luong in, tua leh, inn sung mou
leh teeh kilem loute kikawi in
ngaidam kinget tuona lhituui
luong in, Dihtat loutah leh
sienthoulou na hinkhuo mang
te, tep leh muon khamthei guui
thei bawl tampi Pasien maai ah
kilaan in, Melmapa (setan) gaal
sat ta ding leh mun awn
nawnkia lou ding in Nupi Papi
te leh Nungah Tangval tampi te
kihaah siel in kilat na ki nei in
Chielpi pen lawching mama hi.

Tam Chielpina lawchinh na
pen koima dang hilou in,
thumna saangpa | Mangpa
Pasien leh aneisa sum leh paai
it lou kei a mikiphal tampi nou
te jieh ahi, guoljawl na tampi
alesawm-alejaa a guoljawl ahi
thei na ding un, thugentu Pastor
Elvis Nehlal inh maitam tung ah
guoljawl thumpih na ki nei sah
in mite kilung kiim chiet mama
in guoljawlna jongh imu ding uh
ahi chi ikinem chiet uhi.

Chielpina vaiguon na dia,
hing na thum pih te, thaleh jung
Sum leh paai, neisa lamsa it lou
keei a hing tuo a hing pang jou

sie te, | thugentu Pastor Elvis
Nehlal, Evan Lalcha Manlun,
Gl.Lelen leh kasep khawmpih
biel sung upate tung ah
lungdam ka tunh a Pasien in
nang guoljawl chiet ta u hen,
tua leh ajaataat om Pu
Bishop,Rev Dr.SK Manlun leh Pu
Moredator Upa S Nengkhen-
thang ten jong ang ve ua, mipite
kilung muong ma ma in, silpieh
jongh ang pie jieh un kipah thu
ka tunh a Pasien inh amaugel
guoljawl ta hen.

Tua leh ka local Peniel
Church Imphal te panpi na leh
deisah na lienpi ka mu jieh in
jongh Imphal hattuom te tung
ah lungdam thu ka tunh a,
hattuom nuom, hisem ding in
Pasien ompi ta hen.

Nou mipite huna leh
panpina leh thumpih na toh
Chielpi lawching ahijieh in
Pasien in nang guoljawl chiet ta
vu henlen, Mimal ah kipah thu
hing genthei lou ka hi jieh vun
tam | Gospel Tangkou vuah
kipah thu ka hing tunh hi.

Noute toh semkhawm.

Pastor, Suonboi Tungdim

Camp Director
Halhthaana Chielpi,
Phaibem MELC

SLINGLAM GAALDLOLINA

~ Rev. Nengkhanlal

Sunglam gaaldouna (the battle within) kichi khu tulai gingtu
hinkhua a adou hamsa pen leh hun tamzaw a ina guollelna uh
ahi. Tami Christian gaal douna khu mitmuthei a kidouna ahisia,
koima hing theipi zong ahisia, koi ahiei khat kung a va gen leh
kup thei chii zong ahisih hi. Tami gaal in gingtu mi tampi hinkhua
a susie a, tampi guolphala in akoi a, innsung tampi aki sesah a,
hattuom tampi buaisah in mipite lah ah kikhenna atut ban ah
khanglai tampitahte tung ah mani kithana (suicide) tanpha a
tungsah hi. Tuaziehin, gaal lah a gaal zauhuai pen angsua ta hi.
Hinanleh hei a um, heisung apat hing kipan, banghun a hing sua
ding koima a genthei umlou gaal chizathuai tah mai ahia, keima

ngel in zong tampivei ka phutkha leh kana lel mama gaal ahi.

Laigeltu khat in tambang in
ana gel hi: Setan in a nuazui
dawite toh a ki kupkhawmna
uah tambang in a gen hi.

“Tam Pasian gingta mite
thudih thutah a thei theilouna
ding un khatan zoulou hi ta hai,
Innkuan manphatdan zong a
thei zoulouna ding un sol zoulou
hita hai. Hinanleh, Khrist toh ki
nainoukhat a kizopna a nei
theilouna ding un i khatan thei
nalai uhi. Tamiibawl zousih uleh
pen amau’te tung ah thuneina
bangma neizou nonlou ding
ihita uhi. Tuazieh in,
kikhawmdia a kuon uh
khaamsih un, Pasian bieh
ngainate toh a kibual ding uh
zong khaam nonsih un, tami
khu noute nasep ding a ka
deipen ahi ta hi, ka it mama
dawite aw, achita hi.

Khumbang ahita leh bang
chibang in ka bawl ta ding uai
chi’n dawite lah a khat in ahing
dawng ta hi.

Setan in, hinkhua a dia
poimawlou nasep tuomtuomte
toh ki subuai den ding in na
bawlta un, sum dei bangbang a
azatthei ding uh pie unlen, sum
leh pai dei bangbang a a batla
theina ding uh bawl pieh unlen,
anu leh pate uh dahkal tampipi
nasep theina ding bawlpieh
unlen, sawtpipi nasem ding in
thanuam sah un, tuahileh,
atanu atapate ua din hun ang
pezou nonsih ding ua, a innsung
ua i lut theina ding un kot a hing
ki honsah ta ding hi” a chi hi.

Tambang a nasemgim a ang
tawlngahna mun uah, a tha uh
tawlsah semsem unlen, hun

18



Goopel Tanghiou August 2019

hing tung dingte toh a ngai-
tuana uh buaisah semsem
unlen, maban ding toh kisai a
kisahkholna mawngmawng nei
theilou in koi un. Biehinn kai a
ang kuon chieng un migensietna
leh a ngaituana uh buaisah thei
ding sil chi tuomtuomte toh
houpi unlen, midangte toh ang
kihou chieng un, midangte kam
apat a lungbuaihuai thute
telsah teitei un” chi’n ahil
sonson hi.

Tuachi’'n dawite zong
ngansie a a umna uh nasepte
(mihing leh Pasian kikal kikhen
gamlat theina ding nasep) sem
ding in thanuamtah in ahing
kipankhe chietta uhi.

Tuachi’n, koima theilou ding
in mihing lungsim ngaituana ah
nasep ahing kipan chietta ua,
gingtu tampite, thutah apat
puimang in, pawlkhatte
dihtatna leh muanhuaina man-
phatdan manghilsah in, mahni
lawhna ding toh ki buaisah in,
pawlkhatte mimal letna thupina
a tan theina di’'n pawl ding mi
suisah in hattuom sung a
kikhenna a tungsah a,
pawlkhatte innsung don
manlou zen in nasep kukalna in
mipite ngaisanna bang a
tangsah a, pawlkhatte nei leh

lam inn leh louma hoitah toh
kininching tah a tengsah in a loi
leh guolte musitna a pie a,
pawlkhatte leiba thangba toh ki
dimsah in kingaisietna tawp-
khawh ah a umsah hi.

Tambang sil chi tuom-
tuomte toh setan in gingtute
Pasian toh ahing ki gamlatsah
theina dia pan ala zing lai in,
ama vanzatte khu mit a mu
theilou pulam apat hilou mihing
lungsim ngaisutna lam ngen
ahiman in a theikhiet hamsa
mama mai hi, i theikhiet chieng
akikhel bang ana hi ut mama ta
hi. Tuazieh in tambang sunglam
apat galdouna ah gingtu
tampite guollel in ana kipua ta
ua, tampitah te guollel toutou
nalai ding ahimanin, guolzawna
hing petheipa Pasian toh
umkhawm, teen-khawm a
kalsuan khawm zing ding a
thupipen in koiva ui in Ama |
Pasian toh ikizopna a tanlouna
di’'n hoitah in enkai zing va ui.

Simtute zousia Mangpan a
theisiam thei din thupha hing
pe chiet ta hen.

~ Laisiengthou
Eph. 6:12-13

~~~0i0~~~

Manipur Evangelical Lutheran Church
SEPGUOL VAIGUON - 2019

THUPI:
“...Lungkelou in Mangpa nna sem vai...” (Jer.12:5)

The dingte :

Sepguol hun sung: 1st - 27th September, 2019.

Nitah tengin Sepguol tuokhawm aum ding hi.

Sepguol thabituh innsuan ah . 200/- apat atunglam ngap
dandan.

Sepguol KituokhawmnaDivision chinin eimaDivision chiet
kimawpuoh ding. Dt. 28-30 Sept, 2019 ahi ding hi.

Sepguol tuokhawm local chin in Division ah a submit ding
ua, Division in 20% a kat jou nua uh adang teng MEL C Of-
fice ah ape ding uhi.

Vaiguon a Bible tang kipete banah Bible tang dang zong
zahthel ahi ding hi.

Sepguol Vaiguon adawchinna dingin i thumna uah lan chiet
val.

ouk wWhpE

Dt. 01-09-2019 / PASIANNI ZAAN
(Biahinn a sepguol thu genkhawmna)

Conductor

Sepguol honna :
Sepguol mandan ding
kikupkhawmna :
Pasian thugenna
Thumkhawmna

Topna

NITENG KIMAN DAN DING
KAL KHATNA:
Dt. 2nd - 6th September, 2019
Thupi: “Mangpa nasep”
Dt. 02-09-2019 / SEPPATNI ZAAN:
~ Mangpa nasep khu ami sawl gintat ahi -
a) Mangpa gintatna khu hinna ahi. John 3:16-18
b) Siemtansah aum a Pasian toh kilemna. Rom 5:1

Dt. 03-09-2019 / SEPKIANI ZAAN:
~ Mangpa nasep khu thumna toh panga nasepna ahi -
d Thumnatoh Pasian deilam ibawl chiengin. Jer. 33:3
b) Thumna toh Pasian ikipahsah chiengin. || Khang 7:14-16
¢) Thum zing ding ahi. | Thes. 5:16-22

Dt. 04-09-2019 / NILAINI ZAAN:
~ Silpieh toh Pasian gam nasepna ahi-
a) Silpieh aMangpai pahtoi chiengin. Mal. 3:10-12
b) | Silpieh dan dan aguolzawl! thuh ihi ding. Luk 6:37-38.

Dt. 05-09-2019 / NINGAHNI ZAAN:
~ Pasian thu a kipawlkhawmna toh nasepna ahi-
a) Hattuom punna ahi - Nas. 2:44-47
b) Hattuom kipumkhatna ahi. Eph. 4:1-5
¢) Ginnaai dinkip nading un. Il Pet. 1:10

Dt. 06-09-2019 / SEPTAWPNI ZAAN:
~ Mimal Bible sm pibawl ding ahi. John 5:39,40-
a) Bible khu Pasian apat thupawt ahia, mihingte kithuhilna
ding kibawl hoinading leh kitaihilnading chite aphatuom
ahi. Il Tim.3:16,17

b) Kumtawn hinna leh Jesu tanchin bu ahi. John.5:39,40.

Dt. 07 & 08-09-2019 / KIGINNI LEH PASIANNI ZAAN:
~ EimaBiahinn chiet a Kum Thupi zah chiet ding-

KAL NINA:
Dt. 9th — 13th Septemzber, 2019

Thupi: “Pasian nna isepna a lungkieh theinate.”

Dt. 09-09-2019 / SEPPATNI ZAAN:
~ Eima hina kimulou a, midangte hina imu/i buaipi chiengin
Mat. 7:1-5; abih in T-3 na.-
a) Ginnaaitahsap chiengin ibuoi zel uhi. Il Cor.13:5;
Mt.8:23-27.
b) Pasian en jingin. Late 42:5,11; 43:5

Dt. 10-09-2019 / SEPKIANI ZAAN:
~ Eimahinai suon chiengin. Gal. 6:3,4 -
a) Gensetnaituoh zel. Matt. 5:11,12
b) Mi pahtat aum i ut chiengin. | Sam. 18:6-9

Dt. 11-09-2019 / NILAINI ZAAN:
~ Thumanna leh ginnai tahsap chiengin-
a) Thumanna tahsapna ziehin. | Sam 15:17-23
b) Ginlelna khu chintoh nellouna ahi. Jacob 1:5-7

Dt. 12-09-2019 / NINGAHNI ZAAN:
~ Pasian deilam isuilou chiengin-
a) Pasian alungtha a gawtna a bawl jd. Is. 5:3-7; 1:4-9

Dt. 13-09-2019 / SEPTAWPNI ZAAN:
~ Midangte khosah dan toh i kitekah chiengin-
a) Dihlou tah anei leh lamte. Jer. 12:1f

Dt. 14-09-2019 / KIGINNI ZAAN:
~ Eima Biahinn chieta Kum Thupi zah ding.

Dt. 15-09-2019 / PASIANNI / MELC DAY

~ Eima Loca lemtanna banga (Kum thupi/MELC Day) zah
ding.

KAL THUMNA:
Dt. 16th - 20th September, 2019

Thupi : “1 lungkiehlouna dinga pan bangchi lah ding”

Dt. 16-09-2019 / SEPPATNI ZAAN:
~ Hattuom sunga khat-le-khat kilamdan theidan ikijil ding ahi.
a) Kilangtuo a kidemnai beisah ding ahi. Rom.14:1; 15:1
b) | pankhawm ding uh ahi. Neh. 2:17,18.

Dt. 17-09-2019 / SEPKIANI ZAAN:
~ Thuman dan ikijil ding uh ahi.
a) Lamka vaihawmte thu. Rom 13:1-3
b) Pasian thu mandan kijilin. I Sam. 15:19-26

Dt. 18-09-2019 / NILAINI ZAAN:
~ Eimakisuha dingin pan lavaui -
a) Jesu hing se bangin gasuo tum vai.
(John 15:16; | Sam.30:1-7)
b) Khristian ihina ga suong vai. Matt.3:8\

Dt. 19-09-2019 / NINGAHNI ZAAN:
~ Silhoi bawl iki jil ding ahi -
a) Silhoi bawl masa ding kitu ding ahi. Matt.7:12
b) Lungkelou aibawl ding ahi. Gal. 6:9,10

Dt. 20-09-2019 / SEPTAWPNI ZAAN:
~ Pasian deina banga hattuom kipuihuoi ding ahi-
a) Hattuom ah kilangkhenna suhbei itup ding ahi.
| Cor.1:10-13
b) Jesu etton ding ahi. Heb. 12:1,2

Dt. 21 & 22-09-2019 / KIGINNI LEH PASIANNI ZAAN:
~ | Biahinn chiet ua Kum Thupi zah ding ahi.

KAL LINA:
Dt. 23rd - 27th September, 2019

Thupi : “Hattuom gasuo ihi theina dingin.”

Dt. 23-09-2019 / SEPPATNI ZAAN:
~ Khrigtianten Jesu Khrist a pumkhat ihina thei zing ding ahi-
a) Jesu Khrist a pumkhat ihina khu. Eph.4:11
b) Khrist a pumkhat i hidan thei zingte umdan.
Nas. 2:42-47

Dt. 24-09-2019 / SEPKIANI ZAAN:
~ Hattuom a lungsm munkhat paw dingin pan i bangchi lah
diei?
a) Itnadihtah inei ding ahi. Rom 12:9
b) Midangte itna leiba lienpen anei ding ahi. Rom 13:8-10
c) Ahing gensete/mudate itdan kizil in.
Rom 12:14-18; Lk.6:32-36.

Dt. 25-09-2019 / NILAINI ZAAN:
~ Hattuom hagau lam ihat theina dingin pan bang ichi la diei?-
a) Hagaudanaihathatheinadingin. Nas.3:19; Il Chro.7:14f
b) Hattuom chidam i hitheina dingin. Rom 8:1-8.

Dt. 26-09-2019 / NINGAHNI ZAAN:
~ Hattuom hat theilouna khu bang zieh adiei?-
a) | Hattuom ahat theina dingin itahsa ngaituonate Hagau a
itha mit ding ahi. Rom.8:1-8
b) Hattuom kituohtah ai um ding ahi. Matt.12:25-28

Dt. 27-09-2019 / SEPTAWPNI ZAAN:
1. Sepguol Tuokhawm lahkhawmna leh latha
2. Sepguol Vaiguon a Thupi poimaw deute nua etkiana.

Dt. 28-09-2019 : ~ Sepguol Kituokhawm Tunkimni
KIGINNI ZAAN

Dt. 29-09-2019 : ~ Sepguol Khawmpi Apini
PASIANNI SUUN LEH ZAAN:

Vaiguon Saipaw, MELC Office
~~~0i 0~~~

(L) Upa T. Chinzakhai

Pi Warlita Manlun

Pu M. Khamzamang

(L) Upa T. Gougin

Upa M. Kaichinkham
Pastor P. Vungzathang
Pu P. Chinzakhup

Pi Chinnu (Mrs.Gouzadou)
Upa D. Khupsuanpau

(L) Pu Thangkhanlal

Upa M. Jangkhohau

Pu T. Gouzalal

Upa Jangkhogin

(L) Upa M. Khamzathong
Pu H. Thangmang

Pu M. Ginzasuan

Pu M. Kailam

(L) Pu T. Soiminthang
Pu S. Suankhothong

Pu S. Tunsuanhang

(L) Pu Hauchinmang

(L) Dr. Upa Tongkhokai
Pu T. Ginzamang

Pu T. Goupau

(L) Dr. Lampu

Pu P. Sanjeev

Upa P. Kamzadou

Dr. Ginniang

Upa Lt. Col.Thongzadou
Pu John Zamkhomang
Pu M. Lunkhoneh

Pu Kapzamang

(L) Pu Hauchinthang

(L) Upa S. Khamzalam
(L) Upa Sub. Lianchinmang
Upa S. Zamzalam

Pu Khamzatun

Pi Nemmang

Upa Tuahchinhau

(L) Upa Kaikhohau

Dr. Jainson Haokip

Pu Kapkhanthang

Pi Manpi

Pu Philip Thanglienmang
Upa Haukholam

Upa Kaikhanlun

Pi Lhingneiting (Helhing)
Pu Thangchinsuan

Pi Goukhoniang

(L) Pu T. Gouchinthang
Pu M.L. Thanghau Zou
Rev. V. Hangminthang
Rev. Dr. Ginkhanmung Zou
(L) Ex.Nk. T.Dongminthang
Pi Neingaihmawi

Patron Memberte

(L) Upa Pumzagin

(L) Rev. Khaamthang
Pu T. Lamzagin ASC (Retd)
Upa S. Kammang

Pu L/Nk Mangchinthang
Pu Pumkhanmang

Upa Tunzagin

Pi Zenngaihniang

Pu Chinsuanlam

Nu Kangnu

Pu Genkapthang

Pu Paul Henkholal

Upa Nengkhenthang
(L) Rev. PK. Khama
(L) Pi Nuamneikim

Pu Dr. David Vumlallian
Upa Ginzalam
Rev.Kamminthang Tungnung
Rev. Thangliankham
Rev. Nangkhanlal

Sya Dongzapum

Dr. N.D. Samte

Pu Sienzathang

Pu Sheshei

Rev. S.K. Manlun

Pu Hauliankap
Pastornu Niangzadim
Rev. Ngilzakhup

Pu Hausuanthang

Upa Khamchinlam

(L) Khaiminlian (13 yrs)
Upa H. Khamzamang
Pu P. Sienzadong

Pi Neikhokim

Pu Hausuanlam

Pu Ginminthang (Gigin)
Pu Khupminthang

Nu Lhainei

Rev. Kamminthang

Pi Ngailianmoi (Momoi)
Pu Aron T. Muanthang
Pu Thongneipau

Pu Dalkhanthang
Upapu Soikhohau Samte
Rev. Thangkhanmang
Rev. Nengkhanlal
Pastor Lamgen

Pi Cicilia Maman

(L) Pro Pastor Kamzathang
Upa T. Nungkhochinpau
Rev. Dousuanthang
Rev. Hangpi Manlun
Tv. Hauthang

Rev. Thangchinkhup
Rev. Kapsuankhup

Pu T. Samuel Tualminthang
Sya. T. Dongzalam

Upa Paukhosuan

Rev. Ginsuanthang

Upa M.Khupkhanhau(Retd)
Pu M. Haukholian

Rev. Chinlunmang

Pu H. Khaikhogin

Pu T. Chinkhohau

Pastor Khupdokhen

Pu Khamkhanhau

Pi Lunsuanchiin

Pu Tutzamung

Pu Dongzakam

Upa Thangchinhang

Sya Thangkhanpiang

Pi Goikhanman

Upa Zamkhosuan

Pu Jamchinpau Samte
Sya Tunzalang

Evan. D. Ginpu

Pastor Khamkhenthang
Upa Chinsuanpau

Pu P. Tunzamang

Pu Kamneithang

Mother Nuamzavung
Upa Thongzalam

Pu Kaikhankap

Ex-Sub. Upa Kaichinpau
Pu Ex-Hav. Thangzakhup
Upa S. Suanzakham

P. Chinminthang

Rev. S. Nengkhanmang
Pu T. Lianchinlam

David Kapsuanmung Zo
Nh. Vunghauniang

Tv. Goumuankhup
Khupno Tombing
Ginshanglian Samte
Ex.Hav. Khupzathang

Nu Muanchig Sangma
Sub. P. Goukhanlian Zou
Ex-Hav. Sianzakhai Munluo
(L) Upa Thangkhokam
Upa Thangkhojam
Pastor Kapkhanhau
Pastor Thangkhongam
Pa M. Ginkhankhup

Upa T. Pumminlal

Pa M. Khammuanlian Zou
Nh. Momawi Milun

Upa M. Hauminthang
Pastor Kamsuanlal
Ex.Sub.Upa T. Mangkhenmung
Pu T. Ginkhothong

Upa V. Lawmsang

Koipou Patron member a pang utte a dingin . 1500/- pie in a pang thei gige hi.

